
VENTOS DE ESPOLIO CON SALSEIRO

Das escuras factorias da explotacion e a extorsion ambiental chegan propostas renovadas, desta volta, coa chantaxe do custe da
electricidade, por se habia algun motivo de oposicién social. Tefien que dar resposta a ambicion capitalista desmedida que a0 mesmo
tempo consuma un sometemento mais, unha dependencia metropolitana maior, quedando patente que algo estamos perdendo. Asi,
seguen a maquinar na eélica marifia e no xeito de meter na nosa costa os pés dos aeroxeradores... como se en terra non fosen dabondo.
0 caso é poiier unha pica en Flandes. Van aqui varias reflexions en contra dun novo despropésito.

Cabo Ortegal.

“AO QUINTO PINO”, NON E UN ARGUMENTO

Alguns dos fracos argumentos contra a instalacién de poligonos de
aeroxeradores en areas terrestres periurbanas rezan que “hai por
ai moito territorio baleiro” por ocupar. Serd con menor densidade de
poboacion; baleiro non hai ningun. Ou, “que os coloquen no mar, que
non os ve ninguén”. Non obstante, o vello argumento dos expertos en
barcos petroliferos de “ao quinto pino”, non é mais que un “pasar a béla”
a alguén mais débil, mais afastado e con menos capacidade de dar
resposta. Ademais, xa se sabe do refran de que “o que é do comun é
de ningun”... E asi chegan as primeiras propostas de parques eolicos
marifios, a ser bendicidos, con nomes de santos: San Brandan e San
Cibran.

1200 QUILOMETROS DE COSTA DISPONIBLES

A costa galega é moi extensa e tamén o seu uso. Alberga unha ampla
gama e diversidade de actividades entre as que a riqueza bioloxica
marifia destaca sobre todas a causa da alta produtividade do noso mar.
Nos ultimos anos, e debido & dificil situacion das aves e dos cetaceos
causada pola intensidade da pesca e outras accions humanas,
establecéronse diversas &reas protexidas incluidas na Rede Natura
2000.

Na costa norte, fronte a Estaca de Bares, situase un dos pasos de aves
migratorias mais importante do mundo. Félase de centos de miles ao
ano, e mesmo dispon dalgunhas destas areas protexidas da Rede
Natura 2000.

cerna n®85 - 2021 - 40

A biodiversidade marifia galega é inmensa. Tan sé considerando os
grandes vertebrados, incliense mais de 300 especies de peixes, das
que unhas 48 son selacios, o que representa algo mais do 9% das 510
descritas ata agora en todo o mundo. Atopamos desde o xigante momo,
ou quenlla peregrina (Cetorhinus maximus), que € o peixe mais grande
de Europa e o0 segundo do mundo (podendo superar os 11m e s6 detras
da quenlla balea) ata a gata comun (Etmopterus spinax), que non chega
aos 60 cm.

Se atendemos aos réptiles, é preciso indicar que nas augas de Galicia
estan presentes as 5 especies de tartarugas marifias observables na
Peninsula. As mais frecuentes son a tartaruga comun (Caretta caretta),
a tartaruga de coiro (Dermochelys coriacea) e a tartaruga verde,
(Chelonia mydas). No caso dos cetaceos, das 35 especies presentes
no Atlantico norte, a costa de Galicia rexistra 24 delas, o 68%. De
entre todas, as mais frecuentes na plataforma e talude continental son
nove: golfifio comdn (Delphinus delphis), tonifia (Phocoena phocoena),
arroaz (Tursiops truncatus), golfifio riscado (Stenella coeruleoalba),
caldeirén comun (Globicephala melas), arroaz boto (Grampus griseus)
e balea aliblanca (Balaenoptera acutorostrata). Tamén estan presentes
estacionalmente o cachalote (Physeter macrocephalus) e a balea
comun, (Balaenoptera physalus).

A respecto dos cetaceos, ainda que todas estas especies poden usar a
costa norte galega en desprazamento ou alimentacién, para algunhas
delas este uso serd ocasional e para outras sera permanente, xa que

Phocoena phocoena, especie en perigo de extincion.

polo que se cofiece ao respecto da distribucion dos cetaceos en
Galicia, non é uniforme.

As dlas especies que fan un maior uso dese espazo batimétrico son
precisamente as que contan con maiores figuras de proteccion e as
mais ameazadas, ao sufrir outros impactos antropoxénicos pola sta
proximidade & costa. Tratase do arroaz e da tonifia, esta Ultima en
perigo de extincion. Mais, nada disto importa.

CETACEOS E PARQUES EOLICOS MARINOS

As actividades de construcion no medio marifio (perforacions,
explosiéns ou dragados) son consideradas unhas das principais
ameazas para 0s cetaceos, xunto coa captura accidental, a
contaminacion quimica, o lixo marifio e as colisions.

Hai anos que se segue con atencion o impacto do proceso de
instalacion de edlicos, mais ainda desde os anos 90, coa proliferacion
de parques marifios no norte de Europa e con preocupacion polos
efectos que puidesen ter sobre os mamiferos marifios.

En2007 celebrouse en Donostiaun obradoiro de traballo con especialistas
europeos sobre esta cuestion, no seo da Sociedade Europea de
Cetaceos-ECS. Unha das conclusiéns foi que o desenvolvemento
dos parques eolicos era moito mais rapido que os estudos que podian
analizar as poboacions e supervisar os impactos producidos. Tamén
que as medidas de atenuacion, en xeral, eran inadecuadas. A maioria
dos efectos negativos concéntranse na fase construtiva, observando
alterado o comportamento das tonifias a mais de 15km de distancia,
polo que é neste momento no que se deben promover as maiores
medidas de mitigacion. Seria, polo tanto, precisa a observacion directa
e acustica para asegurar que non estean presentes na area proxima,
establecendo limites de ruido ou usando barreiras de burbullas. Na fase
de funcionamento, detectouse un impacto crénico ainda que de menor
intensidade, malia que se suxeriu que se precisarian estudos a mais
longo prazo.

Segundo OSPAR 2008, a construcion e operacion dun parque eélico no mar
pode xerar ruido, afectando aos mamiferos marifios. Os parametros a ter en
conta son a presion maxima, a enerxia recibida (nivel de presién sonora),
a duracién, direccién e os tempos do sinal, o tipo espectral, a frecuencia
(rango) € o ciclo de traballo. Os posibles efectos nos mamiferos marifios
producirian alteracions no comportamento (incluido o desprazamento) e
danos auditivos, xa sexan de forma temporal ou permanente, ou outras
lesiéns como dano tisular e incluso a morte no caso de que o animal estea
moi preto das actividades de instalacién de pilotes.

Balaenoptera physalus, saltando.

Todos os estudos presentados nos Ultimos anos mostraron efectos
negativos sobre tonifias (0 cetaceo mais abundante na costa do
norte de Europa) na fase de construcion, ata a 25km e mais de 24h
de distancia. En Escocia, ademais das tonifias, observouse o impacto
sobre a poboacion de arroaces, que viu afectada o seu comportamento
a 50km.

Hai moi poucas observacions das afeccidns sobre os cetaceos en zonas
de edlicos en fase de funcionamento. Ademais, os resultados amosaron
mais variabilidade: atoparonse casos de non recuperacién de uso de
areas despois de 10 anos, e outros nos que se produciu unha volta
despois dun proceso de adaptacion. Alguns deles son:

- Parque edlico Nysted Offshore Wind Farm, na costa danesa do Mar
Baltico, de 72 turbinas. As tonifias afastaronse a 10km de distancia na
fase de construcion e volveron 10 anos despois de pofielo en marcha.

Instalacion de 80 turbinas na costa danesa do Mar do Norte.
Pronunciado efecto durante a fase de construcion, ainda que despois
do primeiro ano de funcionamento observouse unha recuperacién no
uso.

Instalacion con 36 turbinas na costa de Paises Baixos no Mar do
Norte. Efectos negativos sobre as tonifias no proceso de construcion.
Tras cinco anos de funcionamento houbo unha recuperacién no
uso, incluso con cifras superiores. Consideran que este aumento
se produciu porque dentro do parque eélico se prohibiu a pesca de
arrastre e reduciuse o trafico maritimo.

Unha investigacion recente realizada sobre dous parques edlicos no
NE Escocia (un de 90 aeroxeradores e outro de 86, situados a uns
15-20 km da costa), demostra desprazamentos dos cetaceos de ata
12km na instalacion de pilotes, e de 4km a causa das actividades e
movementos dos barcos de construcién despois dos pilotes (bases,
torres, palas, cables,...).

Polo tanto, parece dificil extrapolar resultados dunha &rea concreta
a outra, xa que o efecto que pode producir depende dun elevado
nimero de factores, como a localizacién, o tamafio do parque, se 0s
efectivos se amplifican ao combinar con outras actividades como o
trafico maritimo ou a pesca, ou se estes se eliminan, e, por suposto, 0s
factores relativos @ composicion da poboacion de cetaceos presentes
a utilizacion que facian do espazo, etc. Isto tamén puido influir en que
os efectos foran distintos en poboacions do Mar do Norte con respecto
&s mais ameazadas do Baltico.

Manda de caldeirons comuns, Globicephala melas.

Poderiamos resumir dicindo que hai un claro efecto negativo sobre os
cetaceos a curto prazo durante a construcion da instalacion e efectos
cronicos e mais incertos a longo prazo, que parecen estar suxeitos as
caracteristicas da poboacion en particular e as suas circunstancias. Os
efectos a curto prazo son:

- Desprazamento e abandono da area construtiva.

- Cambios de comportamento, incluindo alimentacion, socializacién ou
coidado dos cachorros.

- Estrés, con repercusions sobre & salde individual e poboacional.

- Afeccion en cadea, dado que a maior afeccion non é sobre eles
sendn indirecta sobre as presas, ao alterar os movementos ciclicos
de zooplancto.

SANTOS DE ESPOLIO E SALSEIRO

Enriba da mesa esta a proposta de dous proxectos marifios... e mais
viran. Son os de San Brandan e San Cibran, que debuxan unha lifia
edlica de 30 km que se podera observar dende Estaca de Bares.

Os impactos dos poligonos de aeroxeradores marifios, como xa vimos,
foron demostrados dende hai anos en territorios industriais europeos
mais ao norte. Tanto nas aves como nos mamiferos marifios obsérvase
mortalidade e abandono dos territorios, ainda coa premisa da prohibicion
de pesca e coa dadiva da reducion das capturas accidentais e do trafico
maritimo como moeda de cambio. Compensa o impacto?

Asi que, a continuacion debullanse algunhas consideracions xerais ao
respecto destes proxectos:

- Dada a proximidade entre eles, pode pensarse que é unha divisién ou
fragmentacién do mesmo proxecto e, polo tanto, provocan impactos
similares e sumatorios.

- A informacién relacionada coas grandes especies pelaxicas recollida
no estudo de impacto-EIA de ambos proxectos é incompleta, pobre,
imprecisa e desefiada co obxectivo de minimizar a importancia
que este habitat pode significar para as especies residentes e que
potencialmente poden facer uso del. E dicir: mentireira.

cerna n®85 - 2021 - 42

CEMMA

0 golfifio comun, Delphinus delphis, é a especie de cetaceo mais frecuente na costa
de Galicia.

- A perda de biodiversidade demostrouse en moitos espazos ocupados
por estas infraestruturas, polo que seria necesario valorar 0s servizos
ecosistémicos, é dicir, o valor e beneficio que nos ofrece un espazo
natural @ sociedade humana no seu conxunto, en comparacion
ao atribuido a estas infraestruturas, incluindo a perda de valor do
ecosistema. Nada disto interesa estudar nin ofrecer a sociedade.

Demostrouse sobradamente o impacto destas infraestruturas na
stia fase de construcidn sobre as aves, sobre as grandes especies
pelaxicas en xeral (cetaceos, tartarugas marifias e quenllas) e os
cetaceos en particular.

O impacto do funcionamento destas infraestruturas nos cetaceos
demostrouse co abandono da zona en decenas de quilémetros e co
retorno, ou non, a longo prazo. Mais existe moi pouco interese en
revelar estes impactos.

Apelando ao principio de precaucion e aos mandatos da Axenda
2030, non podemos aceptar estes parques edlicos. O principio de
precaucion menciénase no artigo 191 do Tratado de funcionamento da
Unién Europea. Pretende garantir un alto nivel de proteccion do medio
ambiente a través a toma de decisions preventivas en caso de risco.
Este recurso ao principio de precaucién s6 se xustifica se se cumpren
as tres condicions seguintes:

- Identificacion de efectos potencialmente negativos;

- Avaliacion dos datos cientificos dispofiibles;

- Expansion da incerteza cientifica.

Neste caso cumprense as tres premisas.

S6 estamos a falar do impacto nas aves e grandes vertebrados. Non
tocamos ainda as repercusions directas na pesca ou na paisaxe, € 0s
efectos indirectos nas condicions e transito maritimo. Non todo vale no

espolio de recursos.

*Cemma e Universidade de Aveiro-CESAM.



